
Annotatsiya. Ushbu maqolada paxta-to‘qimachilik klasterlarini tashkil etish va ularning faoliyatini amalga oshirish 
davlat tomonidan har tomonlama qo‘llab-quvvatlanmoqda. Klasterlash jarayoni orqali to‘qimachilik sanoati korxonalari 
hamda xo‘jaliklari faoliyati, shuningdek, jahon mamlakatlaridagi klasterlar tajribasi va O‘zbekiston klasterlarining faoliyati 
tavsiflangan.

Kalit soʻzlar: paxta, to‘qimachilik, klaster, mahsulot, eksport, sarmoya, to‘qimachilik sanoati.
Abstract. This article describes the organization and implementation of cotton-textile clusters, which are fully supported 
by the state. The activities of textile industry enterprises and farms through clustering, as well as the activities of clusters 
in countries around the world and in Uzbekistan, are described.

Key words: cotton, textile, cluster, product, export, investment, textile industry.
Аннотация. В статье описывается организация и реализация хлопково-текстильных кластеров, которые полностью 
поддерживаются государством. Описана деятельность предприятий текстильной промышленности и фермерских 
хозяйств посредством кластеризации, а также деятельность кластеров в странах мира и в Узбекистане.

Ключевые слова: хлопок, текстиль, кластер, продукция, экспорт, инвестиции, текстильная промышленность.

K I R I S H
Paxta-to‘qimachilik sohasida tashkil etilgan klasterlar tarkibidagi tashkilotlar yakuniy mahsulot yaratish 

jarayonida yagona tizim sifatida faoliyat yuritadi va o‘zaro mustahkam hamkorlikda ishlaydi. Bu jarayonda 
ular bir-birini to‘ldirib, zarur hollarda o‘zaro ko‘maklashadilar. Garchi ular mustaqil subyekt sifatida faoliyat 
yuritsalar-da, amalda yagona ishlab chiqarish zanjiri sifatida harakat qiladilar. Klasterlarning asosiy maqsadi 
– yakuniy mahsulotni ko‘proq va yuqori sifatda ishlab chiqarish hamda uni iste’molchilarga yetkazib berishdan 
iboratdir. Paxta-to‘qimachilik sohasidagi klasterlar hajmi jihatidan yirik bo‘lishi mumkin va ular tuman yoki viloyat 
miqyosida tashkil etilishi ham mumkin.

O‘zbekiston jahon tajribasiga tayangan holda klaster tizimini qishloq xo‘jaligi iqtisodiyotiga joriy etish 
amaliyotini boshlagan. Ushbu islohotlardan ko‘zlangan maqsad — mamlakatning importga qaramligini 
kamaytirish, iqtisodiyotni import o‘rnini bosuvchi mahsulotlar ishlab chiqarishga yo‘naltirish, diversifikatsiya va 
mahalliylashtirish orqali barqaror rivojlantirish, hamda eksport salohiyatini oshirishdir. Boshqacha aytganda, 
O‘zbekiston endilikda paxta tolasi eksportidan voz kechib, uni qayta ishlab, tayyor mahsulot sifatida eksport 
qilish siyosatini yo‘lga qo‘ymoqda. Paxta-to‘qimachilik tarmog‘ida klasterlarni tashkil etishdan ko‘zlangan 
asosiy maqsad iqtisodiyotni rivojlantirish, yangi ish o‘rinlari yaratish va aholining farovon turmush darajasini 
ta’minlashdan iborat. Prezidentimiz Sh. Mirziyoyev Oliy Majlisga yo‘llagan murojaatnomasida bu haqda 
alohida ta’kidlab o‘tganlar: “Qishloq xo‘jaligidagi islohotlarning maqsadi – iqtisodiy foyda olish bilan birga, xalq 
farovonligini oshirishdan iboratdir. Buni hech qachon yoddan chiqarmasligimiz kerak1”.

Bugungi kunda dunyo iqtisodiyotining ilg‘or qismini tashkil etuvchi davlatlarning qariyb 50 foizi klaster 
tizimiga o‘tgan. Masalan, Yevropa Ittifoqida 2 mingdan ortiq klasterlar mavjud bo‘lib, ularda ishchi kuchining 38 

1	 Oʻzbekiston Respublikasi Prezidenti Sh.Mirziyoyevning Oliy Majlisga Murojaatnomasi. 2018-yil 28-dekabr. “Adolat” gazetasi 2018-yil 
29-dekabr № 52 (1221)

foizi band. Daniya, Finlyandiya, Norvegiya va Shvetsiya sanoati to‘liq klaster tizimida faoliyat yuritadi. AQSHda 
esa mamlakatdagi korxonalarning yarmidan ortig‘i shu tizim asosida ishlaydi, va ular ishlab chiqargan tayyor 
mahsulotlar yalpi ichki mahsulotning 60 foizini tashkil etadi2.

M A V Z U G A  O I D  A D A B I Y O T L A R  S H A R H I
Ko‘pgina iqtisodchilar va mutaxassislar tomonidan “klaster” atamasi keng o‘rganilgan bo‘lib, u haqda turli 

ta’riflar ilgari surilgan. “Klaster” so‘zi ingliz tilidan olingan bo‘lib, “to‘planish” yoki “guruh” degan ma’nolarni 
bildiradi.

Klasterlarni tashkil etishdan asosiy maqsad — ishlab chiqarishni komplekslashtirish, u bilan yagona 
texnologik zanjirda faoliyat yurituvchi infratuzilmalar (ta’lim, konsalting, sertifikatlashtirish va boshqalar) hamda 
xizmatlarni uyg‘unlashtirish orqali yuqori qo‘shimcha qiymatga ega tayyor mahsulot ishlab chiqarishdan iboratdir. 
Bunda xomashyoni tayyorlashdan tortib, tayyor mahsulot ishlab chiqarishgacha bo‘lgan barcha bosqichlar 
yagona boshqaruv ostida bo‘lishi lozim.

“Klaster” atamasi amerikalik iqtisodchi, Garvard biznes maktabi professori, raqobat ustunliklarini o‘rganish 
bo‘yicha yetakchi mutaxassis Maykl Yujin Porter tomonidan 2003-yilda ilmiy muomalaga kiritilgan. Porter 
klasterni geografik jihatdan yaqin joylashgan, bir-biri bilan bog‘langan, muayyan sohada faoliyat yurituvchi 
hamda bir-birining ishini to‘ldiruvchi korxona va tashkilotlar birlashmasi sifatida ta’riflagan [2].

Iqtisodiy mohiyatiga ko‘ra, klaster — bu ayrim hududlarda joylashgan, o‘zaro aloqador tashkilotlar 
(korxonalar, kompaniyalar, firmalar, oliy o‘quv yurtlari va boshqalar) guruhidir. Manukyan M.M. (2016) 
klasterni yagona muvofiqlashtiruvchi markazga ega bo‘lgan, biznes loyihalarni birgalikda amalga oshiradigan 
hamda kompaniyalar resurslaridan yagona maqsad yo‘lida samarali foydalanadigan korxonalar, firmalar va 
tashkilotlarning tuzilmaviy guruhi sifatida ta’riflaydi [5].

Larionova N.A. (2007) esa klasterning mohiyatini kengroq izohlaydi: “Klaster — bu bir-biri bilan o‘zaro 
bog‘liq bo‘lgan, muayyan maqsad asosida birgalikda faoliyat yuritadigan, yagona tashkiliy tuzilma tarkibiga 
birlashtirilgan turli tarmoqlarning xo‘jalik subyektlari majmuasidir”, — deb ta’kidlaydi3.

Mamlakatimizning yetakchi iqtisodchi olimlari akademik B. Zaripov va i.f.d. prof. M. Rahmatovlarning 
2018-yildagi ta’rifiga ko‘ra, klaster — geografik jihatdan yaqin joylashgan, o‘zaro bog‘liq korxonalar guruhi bo‘lib, 
ular o‘rtasidagi ijtimoiy-iqtisodiy munosabatlarning barqarorlashuvi natijasida raqobatbardoshlikning oshishi, 
qo‘shimcha qiymatning ko‘payishi va mahsulotlarning bozorda muvaffaqiyatli sotilishiga imkon yaratadi [3].

Iqtisodchi olimlarimiz B.A. Akramov, B. Berkinov, F. Nazarova va K.A. Nasirova tomonidan agrar soha 
muammolari, xususan, qishloq xo‘jaligi korxonalarini boshqarishning nazariy asoslari hamda ushbu sohada 
tadbirkorlik faoliyatini takomillashtirish masalalariga oid ilmiy tadqiqotlar olib borilgan.

“Klaster” atamasi ko‘plab iqtisodchilar va mutaxassislar tomonidan keng o‘rganilgan. Bu atama ingliz tilidan 
olingan bo‘lib, “to‘planish” yoki “guruh” degan ma’nolarni bildiradi. Uni amerikalik iqtisodchi, Garvard maktabi 
professori va raqobat imkoniyatlarini o‘rganish bo‘yicha yetakchi mutaxassis Maykl Yujin Porter 2003-yilda ilk 
bor ilmiy muomalaga kiritgan. Porter klasterni geografik jihatdan qo‘shni, bir-biri bilan bog‘langan, muayyan 
sohada faoliyat yurituvchi hamda bir-birining ishini to‘ldiruvchi korxona va tashkilotlar birlashmasi sifatida 
ta’riflagan.

Buxoro viloyatining Romitan tumanida tashkil etilgan “VST Cluster” MCHJ rahbari, i.f.d. prof. M. Rahmatov 
hamda akademik B. Zaripovlarning 2018-yildagi ta’rifiga ko‘ra, klaster — geografik yaqin joylashgan, o‘zaro 
bog‘liq korxonalar guruhi bo‘lib, ular o‘rtasidagi ijtimoiy-iqtisodiy munosabatlarning barqarorlashuvi natijasida 
raqobatbardoshlikning oshishi, qo‘shimcha qiymatning ortishi va bozorda muvaffaqiyatli sotilishiga imkon 
yaratadi.

Klasterlarni tashkil etishdan maqsad — ishlab chiqarishni komplekslashtirish, unga bog‘liq infratuzilmalar 
(ta’lim, konsalting, sertifikatlashtirish va boshqalar) hamda boshqa xizmatlarni yagona texnologik zanjirda 
uyg‘unlashtirish orqali yuqori qo‘shimcha qiymatga ega tayyor mahsulot ishlab chiqarishdan iboratdir. Bu 
jarayonda xomashyoni tayyorlashdan tortib, tayyor mahsulot ishlab chiqarishgacha bo‘lgan texnologik 
bosqichlar yagona boshqaruv ostida bo‘lishi zarur.

Shuningdek, mamlakatimiz olimlari B.A. Akramov, B. Berkinov, F. Nazarova va K.A. Nasirova tomonidan 
agrar soha muammolarini hal etish, qishloq xo‘jaligi korxonalarini boshqarish va ularning samaradorligini 
oshirishga qaratilgan tadqiqotlar olib borilgan. Shu bilan birga, paxta-to‘qimachilik tarmog‘ida klasterlarni 
shakllantirish hamda ularning faoliyatini samarali tashkil etish masalalari zamonaviy raqobat muhiti sharoitida 
atroflicha yoritilgan.

2	 https://xs.uz/uz Klaster-raqobatda yutib chiqishning eng oqilona yoʻli. “ Xalq soʻzi” gazetasi. 2018yil  22-noyabr № 241 (1191) 
3	 Davlyatov B. A. Sreating cotton cluster in conditions of uzbekistan and its role in the economic development. International Journal in 

Management and Social Science Volume 07 Issue 08, August 2019 ISSN: 2321-1784 Impact Factor: 6.319

Bugungi kunda Respublikamizda ishlab chiqarish jarayonida to‘qimachilik korxonalari muhim o‘rin tutadi. 
Ushbu korxonalarda ishlab chiqarilayotgan mahsulotlarning jahon andozalariga mos bo‘lishini ta’minlash, 
jumladan, paxta tolasi, kalava ip, bo‘yalgan kalava ip, ip-gazlama, trikotaj mato va ipak xomashyosi sifatini yuqori 
darajada ushlab turish dolzarb masalalardan biridir. Mamlakatimizda to‘qimachilik mahsulotlariga bo‘lgan talab 
nihoyatda katta. Shu ehtiyojni qondirish maqsadida to‘qimachilik sanoati rivojlangan davlatlar bilan hamkorlikda 
qo‘shma korxonalar shartnoma asosida tashkil etilmoqda (Farmon, 2017-yil).

T A D Q I Q O T  M E T O D O L O G I YA S I
Tadqiqot jarayonida mavzuga oid statistik ma’lumotlar va nazariy manbalarni o‘rganishda mantiqiy fikrlash, 

ilmiy mushohada, tizimli yondashuv hamda statistik tahlil usullaridan foydalanilgan. Statistik ma’lumotlar 
O‘zbekiston Respublikasi Statistika qo‘mitasi va “O‘zto‘qimachiliksanoat” uyushmasi ma’lumotlariga asoslangan.

T A H L I L  V A  N A T I J A L A R
Sanoat korxonalarining tashkiliy-iqtisodiy faoliyatini takomillashtirishda bir qator muhim omillar mavjud. Ayni 

paytda ko‘plab to‘qimachilik korxonalarining samaradorligini oshirish moliyaviy, mehnat va moddiy resurslardan 
foydalanish ko‘rsatkichlariga bevosita bog‘liqdir.

O‘zbekiston Respublikasida keng turdagi sifatli to‘qimachilik hamda tikuv-trikotaj mahsulotlari ishlab 
chiqarishni tashkil etish, ularning mahalliylashtirish darajasini chuqurlashtirish, shuningdek, mahalliy ishlab 
chiqaruvchilarning eksport salohiyatini oshirishga qaratilgan kompleks chora-tadbirlar amalga oshirilmoqda.

Klasterlarni shakllantirishdan maqsad — shahar, tuman va viloyat miqyosida joylashgan bir xil soha 
korxonalari hamda ular bilan yagona texnologik zanjirda faoliyat yurituvchi ta’lim, ilmiy, injiniring, konsalting, 
standartlashtirish, sertifikatlashtirish va boshqa xizmatlarni uyg‘unlashtirish orqali innovatsion ishlab chiqarishni 
yo‘lga qo‘yish hamda raqobatbardosh tovarlar yaratishga yo‘naltirishdan iboratdir.

Shu sababli so‘nggi yillarda qator mamlakatlarda samarali “klaster strategiyasi” ishlab chiqilib, amaliyotga 
joriy etilmoqda. Ushbu strategiyalar global bozorda o‘z kuchini va raqobatbardoshligini isbotlagan yirik biznes 
markazlarida muvaffaqiyatli faoliyat yuritmoqda. Hukumatlar mavjud klasterlarni qo‘llab-quvvatlash, ilgari o‘zaro 
hamkorlik qilmagan kompaniyalar o‘rtasida yangi tarmoqlarni shakllantirish va ular ishtirokini kengaytirishga 
alohida e’tibor qaratmoqdalar.

Klaster strategiyalari Yevropa mamlakatlarida keng qo‘llanilmoqda. Quyidagi 1-jadvalda jahon 
mamlakatlarida shakllangan klaster tizimlari ko‘rsatilgan (1-jadval).

1-jadval. Jahon mamlakatlari klasterlari
T/r Davlatlar Klasterlar
1 Germaniya Bio Regio Biotexnologiya Klaster
2 Norvegiya “Dengiz iqtisodiyoti» klasteridagi

3 Finlyandiya “Yogʻoch va yogʻoch buyumlari, qogʻoz, mebel, matbaa va tegishli asbob-
uskunalar ishlab chiqarishni oʻz ichiga olgan oʻrmon” klasteri

4 Fransiya “Oziq-ovqat mahsulotlari”, “Kosmetika” klasterlari

Ushbu jadval ma’lumotlaridan ko‘rinib turibdiki, Germaniyada 1995-yildan beri Bio Regio Biotexnologiya 
klaster dasturi faoliyat yuritmoqda. Buyuk Britaniyada hukumat biotexnologik firmalar joylashgan asosiy 
hududlar sifatida Edinburg, Oksford va Sharqiy Angliya atrofini belgilagan. Norvegiyada davlat “dengiz 
iqtisodiyoti” klasteridagi kompaniyalar o‘rtasida hamkorlikni rag‘batlantiradi. Finlyandiyada esa yog‘och va 
yog‘och buyumlari, qog‘oz, mebel, matbaa va ularga tegishli asbob-uskunalar ishlab chiqarishni o‘z ichiga 
olgan o‘rmon klasteri shakllantirilgan.

Jahon mamlakatlari tajribasiga nazar tashlaganda, Finlyandiya, Skandinaviya mamlakatlari hamda 
Qo‘shma Shtatlarda korxonalarning yarmidan ortig‘i aynan ushbu ishlab chiqarish modeli — klaster tizimi 
asosida faoliyat yuritadi. Bu korxonalar bir mintaqada joylashgan bo‘lib, tabiiy resurslar, kadrlar salohiyati va 
integratsiya imkoniyatlaridan birgalikda foydalanadi.

Germaniyaning asosiy sanoat klasterlari (kimyo, muhandislik) va Fransiyaning oziq-ovqat hamda 
kosmetika sanoati klasterlari o‘tgan asrning 1950–1960-yillarida shakllangan. Natijada, ushbu klasterlar ichida 
tarmoqlararo hamkorlikning yo‘lga qo‘yilishi bandlikning o‘sishiga, investitsiyalarning ko‘payishiga hamda milliy 
iqtisodiyotda ilg‘or texnologiyalarning keng tarqalishiga turtki bergan.

Ushbu klasterlarga kiruvchi firmalarning o‘zaro bilim almashinuvi ularning raqobatchilarga nisbatan 
ustunlikka ega bo‘lishini ta’minlaydi. Mutaxassislarning fikriga ko‘ra, Finlyandiya tadqiqot va texnologiya 
sohasida hamkorlikni yo‘lga qo‘yishda yetakchi o‘rin egallaydi.

Shunday qilib, yondashuvlar turlicha bo‘lishiga qaramay, aksar Yevropa mamlakatlari o‘zlariga xos klaster 
strategiyalarini ishlab chiqqan. Bunday strategiyani faol izlayotgan davlatlar qatoriga Daniya, Gollandiya, 
Flamand Belgiyasi, Kvebek (Kanada), Finlyandiya hamda Janubiy Afrika (yangi hukumat davrida) kiradi. 
Fransiya va Italiya esa uzoq yillar davomida boshqa nom ostida bo‘lsa-da, o‘ziga xos klaster siyosatini yuritgan 
mamlakatlar sifatida e’tirof etiladi.

Bugungi kunda rivojlanishning hozirgi bosqichida O‘zbekiston hukumati tomonidan paxta-to‘qimachilik 
klasterlarini tashkil etish va ularning faoliyatini har tomonlama qo‘llab-quvvatlash davom etmoqda. Paxta-
to‘qimachilik sohasida klasterlarni samarali yo‘lga qo‘yish to‘qimachilik sanoatini rivojlantirishning eng muhim 
innovatsion mexanizmlaridan biri sifatida qaralmoqda. Klasterlash orqali to‘qimachilik korxonalari va xo‘jaliklar 
faoliyati optimallashtirilmoqda, ishlab chiqarish zanjirlari uyg‘unlashmoqda.

Ayniqsa, bu tizimning mamlakat qishloq xo‘jaligida ko‘rsatgan samarasi e’tiborga loyiqdir. Qishloq xo‘jaligida 
chuqur qayta ishlash va sanoatni rivojlantirmasdan maqsadga erishish mumkin emasligi bugungi hayotning 
o‘zi tomonidan isbotlanmoqda. Keyingi yillarda birlamchi qayta ishlash sanoatida erishilgan yutuqlar ko‘lami 
kengayib bormoqda. Jumladan, Toshkent viloyatida 2018–2021-yillar davomida barcha tarmoqlarda klaster 
tizimi keng joriy etildi. Xususan, viloyatda 50 ta agroklaster faoliyati yo‘lga qo‘yildi, ularga fermerlar biriktirildi. 
Bu esa iqtisodiy va ijtimoiy munosabatlarning barqarorlashuvi, raqobatbardoshlikning oshishida mustahkam 
poydevor yaratmoqda. Bugungi kunda yalpi qishloq xo‘jaligi mahsulotlarining 20,5 foizi agroklasterlar tomonidan 
ishlab chiqarilmoqda. Natijada, so‘nggi besh yilda 31,5 mingdan ortiq yangi ish o‘rinlari tashkil etilgan.

Joriy mavsumda ham paxta-to‘qimachilik klasterlari mavjud imkoniyatlardan samarali foydalanib, mo‘l 
hosil yetishtirishga erishdilar. Klaster tizimi joriy etilgandan beri paxta hosildorligi o‘tgan yillarga nisbatan 1,2 
barobarga, ya’ni 5–6 sentnerga oshgani e’tiborga molikdir.

Masalan, O‘rta Chirchiq tumanida faoliyat yuritayotgan “Ko‘kcha Textil” MCHJ tomonidan ip-kalava ishlab 
chiqarish bo‘yicha yillik quvvati 6,5 ming tonna bo‘lgan, qiymati 140 milliard so‘mlik yangi loyiha ishga tushirildi 
va natijada 1050 ta yangi ish o‘rni yaratildi.

Shuningdek, 2022–2024-yillar davomida meva-sabzavotchilik klasterlari tomonidan mahsulot yetishtirish 
hajmi 115,6 foizga oshdi. E’tiborlisi, ular tomonidan 35,4 million dollarlik qishloq xo‘jaligi mahsulotlari eksport 
qilindi. Bundan tashqari, viloyatda 2021-yilda umumiy quvvati 13 ming tonna bo‘lgan, saqlash sig‘imi 10 ming 
tonnadan iborat ikki ta agrologistika markazi faoliyati yo‘lga qo‘yildi.

X U L O S A  V A  T A K L I F L A R
Klaster faoliyatiga oid yuqoridagi raqamlar shuni ko‘rsatadiki, tizimning joriy etilishi sohada sezilarli natijalar 

bergan bo‘lsa-da, hal etilishi lozim bo‘lgan masalalar hamon mavjud. Ish jarayoni davom etar ekan, tabiiy 
ravishda muammolar ham yuzaga chiqadi.

Bir so‘z bilan aytganda, klaster tizimi nafaqat qishloq xo‘jaligini, balki sanoat va xizmat ko‘rsatish sohalarini 
ham qamrab olmoqda. Zamon talablariga mos yurish har doim yutuq va samaralarning garovi bo‘lib kelgan. 
Klasterlar boqimandalik kayfiyatiga barham berib, erkin va samarali mehnat qilishga undamoqda.

2020-yillarda Respublikada jami 96 ta paxta-to‘qimachilik ishlab chiqarish klasteri faoliyat yuritmoqda. 
2020-yilda ular tomonidan 906 313 gektar yer maydonida paxta xomashyosi yetishtirilib, bu mamlakat bo‘yicha 
umumiy maydonning 87,7 foizini tashkil etgan.

Paxta-to‘qimachilik klasterlari paxta terish jarayonida AQSH (John Deere), Germaniya (Case), Xitoy va 
boshqa davlatlarda ishlab chiqarilgan zamonaviy texnikalardan foydalanmoqda.

Takliflar:
1.	 Paxta-to‘qimachilik klasterlari tomonidan paxta xomashyosini yetishtirishda ilg‘or innovatsion 

texnologiyalarni keng joriy etish orqali hosildorlikni oshirish.
2.	 Klasterlarning tashkil etilishi va ularning umumiy faoliyati to‘g‘risida ma’lumot beruvchi ochiq axborot 

bazasini yaratish.
3.	 Klaster tizimini nafaqat qishloq xo‘jaligida, balki sanoat va xizmat ko‘rsatish sohalarida ham — yog‘och 

va yog‘och buyumlari, qog‘oz, mebel, matbaa, kosmetika mahsulotlarini ishlab chiqarishda — joriy etish 
maqsadga muvofiq bo‘ladi.

